
Naunaiyautit

Inuit Qauyimayatugangit Katimayiit (Katimayiit) tikkuagtauhimayut Ministanit ugaudjauviuquplutik
ikayugatiriiklugitlu Inuit Qauyimayatuqangit tahapkunanut Nunavut Kavamainnut. Ataani
Titiraghimayuni Qanuriliurutikhaanik piliughimayut katimayiiyimut, pivikhagaqtut ukiuk tamaat
tunihilutik titiragmik Ministanut hulidjutimingnik katimayiita pitquitjutiniklu pigakhagaqqatta Inuit
Qauyimayatugangit Nunavut Kavamainnut. Una titiraq pitjutihimayuq talvanga hitammiukhutik ukiuk
tamaat katimadjutainni Katimayiit 2014-15 manngit ukiuganni, naittumiklu titirarhimaplutik ugariyaitnik

titirarhimaplutiklu pitquividjutainnik Nunavut Kavamatkunnut.

Kavamatkuni ilaungittut ilauyut Katimayiiyini gauyihimayutlu ayuittiaghutiklu Inuit Qauyimayatugangitni
ugaudjauviuplutik Nunavut Kavamatkut Havakviitnut. Hivulligpaami ilauyut katimayiiyini ilauvaktut
malruungni ukiuni (2003 mit 2004 mut.) Tugliunguyut Katimayiit tikkuagtauhimayut 2005 mi ilangitlu
ilauyut niruaqtauffaakhutik, kivragtuivakhutiklu pingahuni ukiuni (2005 mit 2008 mut). Pingahuattauq
Katimayiita ilauyut tikkuagtauhimayut Qigailrug 2009 mi, kivraqtuivakhutik pingahuni ukiuni (2009 mit

2012 mut).

Havaqatiriikhugit aadlakiit havakviit Tuttarviitni, Katimayiita ikayugtut kavamani nakuuyumik
pitjutiyaanginni Inuit Qauyimayatugangit ni uplug tamaat auladjutainni. Katimayiita kiglikhagargittut

havakviit aadlanik kiuvikhagattagtukhanik pivikhagaqpat.



llauyut Inuit Qauyimayatuqangit Katimayiitni

Inuit Qauyimayatuqangit Katimayiita nakuuyuk katimayiuyut hakuriktunik ilauyutugaramik tamaani
Nunavunmi kivraqtuivigakhutik tamainni pingahuni avikturviitnit nunallaanitlu, tamainnik angiyunik
mikiuniklu. Hadja, Katimayiita pigaqtut hapkuat kivraqtuiyunik:

1. Okpik Pitseolak Iqaluit

2. Martha Tikivik Iqaluit

3. Gamailee Kilukshak Mittimatalik
4. Josephen Kublu Igloolik

5. Daniel Qattalik Igloolik

6. Annie Isirinig Napayok Tikiraryuaq
7. Adamie Veevee Pangnirtung
8. Saul Qirngnirq Ughugtuug
9. Alice Ayalik Kuglukutuk
10. Erksuktuk Eetuk Salliq

Pitquhiligiiyitkut ilitturiumayaat huikhimayuq Levi Evic Pangnirtuungmiutaugaluaq ikayugpiagpakkami
inuutilluni Inuit Qauyimayatuqangit Katimayiiyinut. Ugagpakhugit inuhiamini atugpagamini

gauhimayainniklu Inuit Qauyimayatuqangitnik nunami inuutigutlu ikpingnaqtunik.



2013-2015 Hulipkaidjutit
Katimajiit katimayut hitamanik 2013-2015. Katimapkaiyut lgalungni.
Qiqailrug 19-21, 2013

Hamna hivullikpanguyuq katimaviat Hitamanik Inuit Qaujimajatugangit Katimajiit.

Katimajiit ayuikhapkaktitauyut havariyakhamingnik, havaktakhamingniklu, aulladjutikhainik
munariyakhainiklu Katimajiit ilauyunut. llauyutlu gangaralungmit havarivaktainik katimayiit ukuallu GN-

kut hapkutiguunallu tingmidjutikkut, uttigtittukhanut upalungaiyautikhanutlu.

Havaktakhanut Upalungaiyautit— 2013-2015

Pingahuni ukiuni ilaudjutikhamingni, Katimajiit ugaudjiniagtut ihumayutunutl

pitquyauhimayuniklu hapkutuguuna amihunut atuqgtakhanik:

1. Inuusigattiarnig-makimattiarniq — “inuuhiringnaqtumik aulahimayunut nunalaat” — pittiaglugit
ilaupkalugitlu atannguyauyut munaghidjutikhaniklu ilagiiktunut talvunga Inuit pitquhiinik
inuuhiringnagtumik.

2. Inuit pitquhiinik maligatigut— Inuit Maligallarningit — Inuit Piqqusingit — Inuit Piusingit — hapkuat

hunnauvatli?

Katimaijiit ukiriyaitlu ugautigiyainik Tuklianit Ministap Pitquhiligiyikkut ukuallu Ikayuqtia
Tukliata Ministap (ADM) Avataligiyikkut Kavamaugqatigituliriyikkut. Katimayiit upautihimayutlu
Maligaliurvingmut ikhivaplutik hilatani ikhivautani Innait ikhitauvaini nallakhutiklu katimatitlugit

Maligaliuktit.

Pingahuni upluni katimatitlugit, Katimajiit ugautigiyait ihumagiyatik, atugpakhimayatiklu
ihumaliurutigivaktatiklu amihunut ugautikhanut ilauyut: ayukhautauvakhimayut nutaraniktitinahuakkut

irnipkainikkutlu; nutaggiginikkut; maligaliginikkut maligakhaliurnikkutlu; ingilrat maligatigut



atugtauvakhimayunik turrangayunik inungmut, atautikkut ihumagiyauyunik tamayanik/maniliurnikkutlu

inuuhiringnagtumik.



Hapkutiguuna ugautigiyamikkut, Katimajiit havaqatigiplugu 1Q Havakviat Aulapkaiyi

naunaiyattiarahuakhugit pingahut pitquyauhimayut.

Naittumik titirarhimayut Katimayiit Pitquyaitnik:

1. The Katimajiit pitquyiyut Kavamangat Nunavut tuhaqtitlugit tamaita havakviuyut havakviitlu
havaqatigiiktut nunani inuuhiriutikhanik ilitarilugillu atugpallialugit pitquhiit Inuit
atugpakhimayatuqqait ilaupkakhugit angayuqgaat, innait ilauyutlu ilaruhiuyut ilagiiktunut
inulramirmut angayukhiuyunut 18nik ukiugaqtunit. Ahitquqtailidjutikhaungittunik gablunaat
maligatigut ukiunikhimayunut nutarauhuiktunut, akhuurnaqtunik hulaqutigagpakut Inuit
nunangini inuurikhanut, ikayuqgniaktitkunut maligalikkut ayukhautauyunik humi angayuqgat,
innait ilaruhiuyut ilagiiktunut tuhagtittauhimaitut uvaluunniit ikayurnahuagtitnagit pitquhiqtik
atuqglugu. Hamna ayukhautauvaktuq Inuit hivunirutikhat pitquhiiniklu. Havakviuyut, atugtakhat
havakviitlu havagatigilugit inulramiit angayukhiuyut iniktittut ilitturiyukhat hapkuninga:

e Inuitilagiiktut ukpirriyaitlu inuuhiringnaqtumik pidjutigaqtut atugtauyukhanik
ugagatigaqglutik angayuqqganik, innait ilagiiktutlu ilagiinut inungnut ihariahuktunut
uvaluunniit ayukhaqtunut, ukiungit pidjutigitlugit;

e Inuit pitquhiit maligangit ilagiigutaita atiinik, angayuqqgat, innait munaghiyut
nutaggamik inuuhirhainik ugaudjidjutikhaniklu inuuhikhainik;

e Kinguvaktihimayut gauyimayakhainik ihariagiyauyunik ayukhautainut ilagiinut
inuuhikhainut inuuhiringnaqtumik. Hamna titiraqtauttiakpakhimayuq
ugaqgtauvakhimayunik amihunit inaarnit hivituyumik taimanganit. Tadja Katimajiit
apiriyait GN-kut atugquplugit pitquyauhimayut gilamiuktukhatlu;

e Pidjutigiplugit Kanatami ukiugaqtut inigtithimayumik ukuallu hiammitiktakhaungittumik

maligatigut, GN-kuni havakviuyut, atugtakhat havakviitlu apiriyauyut havaqatigilugit



innait nunani katimayiit ikayugtiuyut munaghikkut munaghiyukhatlu inulramirnik
ayukhagqtunik ilaupkaklugit angayuqqat, innait ilaruhiuyutlu ilagiiktunutilauyunut;

e Kanatap maligaitigut ikiklipkaktauhimayunut, havakviuyut, atugtakhat havakviitlu
upautitquyauyut ugaquyauplutik kaimayunut tadja Katimajiit hivuniptingni uqautigilugit
allatqiiktunik atugtakhanik atugtaudjutikhainik 1Q ikayuutikhanik pivikhagautimingnut;

Katimajiit pitquyiyut Aanniaqtailiyitkut Ikayuuhiaktitlu hanagiyanginik maliktakhanik havakvingni
gilamik tuhagtitquplugit angayuqggat, innait ilainillu ilaruhiriktunut iagiinut nutagganut
ayukhaqtunut iliyautinagit munaqtauvikhanut. Nutaqqat ilamingni ittukhauyut
hivuligpanguiyukhamik qulvahitgiyauyukhag. Katimajiit kangikhimayut ikayuuhiaktit pivaktait
nutaggat angayuqqganginit qayakkutilirangamikkik; kihianik, Inuit maligaitigut, nutaggat
akhaktauvautat angayuqgqganginit gayangnaqtuqtauq ilamingnit ungahikhitivangmata,
tunngavikharingmadjuk Inuit ukpirriyainik inuuhirmut. Nutaqqat ayukhautigaqgtunut,
atatattiangit, innait, ilaruhitlu ilagiiktunut hivuliuyukhauyuralluaktut hivikittumut hivituyumutlu
munaghiyukhanut maligayakhainik pitquyainik hapkuat Katimajiit ihumagiyauyuq
ayukhautauvallakhunguyuq ilagiiktunut pitquhikkut inuuhiringnagtumik.

Katimajiit ihumaliurutigihimayat tamna ujjigsuiniq - “tautuklugit/kangikhidjutikhaniklu”—
ilauyukhauyut GN-kut hivunikhaliurutikhanut ukpiriyauyut. Ujjigsuinigtaima ikayuutiniaqtuq
aulatitiyaangat allat hivunikhaliurutikhanut ukpiriyauyut; uuktutigilugu, ujjigsuiniq
ikayuutauniaqtug inungnut takudjutikhanut ikayuqgtikhailiuggata (ikajugtigiinnig/havagatigiiktut,
pijitsirnig/ikayuqtut) imatutlu ikayuutauniagtuq inungmut imatut pilimmaksarniq
(ayukhadjutikhanut) imatutlu ganugtuurniq (piyauhimmangittunut) tautudjariktpata. Inuit
kangikhidjutikhaniklu tautuklutiklu ikayurumaplutiklu nutaanik inungnik pivakhutiklu
(tunnganarniq). llauvakkumik ihuaqtumik agjiigatigiinniq (tamarmiklu ilauvaktulik), Inuk
akhuukpaktukhaq tautugiaminik allat ihumaliurutikgiyainik, ihumagiyainiklu, ikayugpaklunillu
allanik inungnik katimayunik atauhiqgtut ilitlugit. Una hivunikhaliurutikhaq ujjigsuiniq
ikayuutigaqtug amihunut, piyauhimmangittunut ikayuutikhaniklu Inuit pitquhikkut amihuni
ukiuni atugtauvaktunik. GN-kut havakviit, atugtakhatlu pivikhagautikhallu ihuatgiyamik

aulladjutikhaniklu kangighinnagtumik ujjigsuiniq ihuaqutauyugq hivikhaliurutikhanut tadja
atugtauyunut itnguyut hivunikhaliurutikhat ukpiriyauyut.



2014-2015 Hulidjutit
Katimayiita katimavaktut pingahuiqtukhutik 2014-15 mi. Katimaplutik Igalungni.

Idjiruvia 19-21, 2014 — Igaluit

Katimadjut:

=

Katimayiita pingahuni ukiuni havaakhait: Ukiugtaqtumi Maligait, Inuit Maligangit

(Inuinnait Pitquhikkut Maligait). Hunauyut?

2. Maligaligiiyitkut: Tugliata Ministaup ADM mik taivagaat tunihiyuq Havakviata havaangit
hivunikhaatniklu, ugaudjauyumaplunilu nakuunikhaatigun havaangit Maligaliqiiyitkunni.

3. llitariyauhimayut Ugauhiitnik Havakvia: apiriyait Katimayiita ihumagiyauyunik
ugauhikkut tammagtailinikkut atugquffaangnitigutiu.

4. Inuuhiliriiyitkut: llingaingnikkut havakviata tunihiyut llingainikkut havaakhait,

ugaudjauyumaplutiklu Havakviata ihumaliugutigiyainnnik.

5. Pitquyauyut Katimayiinit

Inuinnait Pitquhikkut Maligait
Katimayiita ihumaliuquyut takudjutilluaglugit pingahuuyut ilauniit: huratjat, inuit/inuit tamayaitlu
Huratjat

Inuinnait Pitquhikkut maligait ayurnaqgtunik malikkuutikhaqagtut pitjutiplugit ganugtut
pitjutivaktunut huratjanut. llauyuq ilitturipkaiyuq “ihuinaaqtararhaungittait huratjat
ayungnautiffaangniangmat ihuinaaqtittiunut. lhuinaangniat inuup takudjutiguminaqtug inuuhimini;
imaakaffuk ai: naniriaqgti alianaigiyaa tuluraqyuaq, “kipiplugitlu mitqua tunuani gagangurman talvanga
naniriaqti gitigliugyuanginnalikagquqg”. Amigait unipkaat aadjikutavyaqtaannik uumatun: aadlattauq

ilauyuq ilitturipkaiyuq inungmik “kipiplugu gin’ngaa tuktuup pihukhaaghuni uumahimatilluni tuktu;



gagangurman talvanga ukiut qaangiutiplutik, taamna inuk galainnagmik kuhigtagpaqtuqg gingaminit

aanniarutiqalikhunilu gingminik”.

Naglikhaagtirarhaungittait huradjat ihuinaaqtut taimaatun pigumik. Illauyuq ugaqtuq
ayuikhautihimayuq “ alianaiquyaungittait huradjat ulapgipluni aanniqturahuaghugit”. Imaakaffuq ai,
nanugargitpat, kitumi “unarugtiqtirarhaungittaa” aannialaginahuaghuguluunniit pihukhaaghuni.
Ukpingnarmat qakungukkat aanniakhungungmat taamna inuk, aanniarutigaligluniluunniit ilaitaluunniit
aanniakhunguyuq kinguni”. Ukpiriyaa nanuit huugli pihulikaaligpaqtut nunallaanut: Nanuit
hinigtitauligpaqtut kapukhikhutik qunguhikhiutigakhutiklu inungnit halikaaptani. Taimaatun
ahirugtiqtaat inuinnait pitquhikkut maligaitnik. Taimaatun pigamik naninahuaqpagtait nanuit
humiittaakhaita, amigaikyuummirianginni nampaita. Qakungungmat talvanga gaffini ukiuni, nanuq

nunallaamungaligpaqtugq ihuinaagtitauvakkami hinipkagtittaupluni kapukhirmit”.

Inuinnait Pitquhikkut Maligait ilitturipkainahuritpagtut ihumailiginikkut timitigunlu aanniagtailinig.
Katimayiit ukpiruhugtut Inuinnait “tammagumangittugit inuinnait pitquhikkut maligainnik
pitjutivangmatta Inuinnagnut nakuugpiaqtumik inuuhingmini inuup munarittiagyutjutivangmagitiu”.
Inuinnait Pitquhikkut Maligaa atugungnaiqtaat, ilauyut ukpiguhuqtut imaa taapkuan “inaikpakkamik
“nayugaat anniaqviliaqtut itiqtauviitlu”. Aadlattauq ilauyuq qun’ngiakpagait “inuulrammiit”
...ugainnalirmatta atugtukhaungiktut inuinnait pitquhikkut maligaita Inuinnait pitquhiata
aadlangukpalliangmat”, apikhuqgtuglu Inuinnait Pitquhikkut Maligaita atulluagungnaingmagit taimaatun

pitjutiligamik taimaitlikiaq pitjutiyungnakhiugq ikigliligpallialirmatta tuktuit”.

Huliyukhautit huradjanut uumayurnaiqtunut

Puigurarhaungittut huradjat uumayurnaiggata taimaatun uumahimatillutik. Inuinnait Pitquhikkut
Maligaita imaa ugaqtut uumayurnaiqtut, atugpiakhugitlu huradjap piujtainnik, ilakuit pitjutiukhauyut
imaa nappataa huradjaup inungmut ihuinaagqtumun pitjutihunguyaa hulingitkumikkiq ilakuit. llauyuq
ilihaiyauyuq imaa “huradjak nunamiutauyuq’, kitulikaaq’ piyukhaungittaa imaa ilakungnik [nigainnaa
imaalu/hauniitluunnit] talvungaktararhaungittait tariungmut hikumutluunniit”. Taimaittugtaug
“imarmiutat huradjat”; imarmiittukhaungitavut imarmiutaugamik”. llakua huradjap talvungaktukhauyuk
nayugaani; imaatun pinnakhangmat, nappataa huradjap unaguikhilimaittug inungmun kihimi

pitjutihunguyuq.

Una ihumagiyauyugq avaliingittuq ganuktut pitjutigivagainnik huradjanut: ganugqtut inuk pigumikkiq —
nakuungittumik nakuuyumikluunniit — naunaikhunguyugq inuup inuuhiani aanniangittumik
aanniagtumikluunniitg. Katimayiiyini ilauyuq imaa ugaqtuq aadjikutagigamiuk hamna
ugariyauyugkiuginnagtumut Inirnikhamut ihuittumik piyuq imaa ihuigiyauyuq Inuinnait Maligainnut:
“aannialagihunguyuq inirniungittumut, imaalu [pitjutihunguyuq] inirniungittug angayukhiutut

ihunguyuq”.

Nutaqgiqginikkut

Talvani ilitturinnakman, Inuinnait Pitquhikkut Maligaita, inirniit havaagiyaat munarittiaplugit nutaqqgat
ihuinnaangnirmun pittailiplugit ayukhautiginiarman angikliligtillutik. Nutaqqat munarittiagtauyut
“tuhaqgtipkaingiplutik, ilaungittutik ugagtuni” inirniitni ukpirihimayutlu “nutaqqgat ayuiktaaqtut”
ihuirutimingnit, imaalu ikayuutigilugit inuuhimingni. Naalangitkaangata inirniit ugaqtainnik

ihuinaarnirmun nutaqqgaat naalangittut ihuinaaqtailivaktutut ittut.

Pamingniq nutagganut, Inuinnaitni atugpagainni ilitturinnakman, maliklugit pingahuuyut pamingnikkut

ugaudjaunirmun: nutaraq pammiktauyumakpat, angayuqqaaq ihuaqutikhaanut nutaraup pihunguyuq

taimaatun malruiktugluni, imaalu “aadlanut ilitturipkalimaittugit ahigpaniiqa “igiyainnut". Nutaraq
pamiktauffaaktukhagumi pingahuiqtukhuni, ilauyuq ahikpaniigatigiyauyumik apiriyauhun’nguyuq
ikayugtigiumaplugu. Inuinnait inuuhimayut taimaatun pingahunik atugpakhutik pamingnikkut
taimaatun Inuinnait ugaudjauviligivaktut inirniitnut, taimaatun takunnaqgtut atugpaktauyumik

inuulihaaligtumin inirnikhaligtumut.

Maligaligiiyitkut — Ministaup Tuglia ADM mik taivagaat ugaqpaktuq
Maligaliginikkut Inuinnait Pitquhikkut Maligainniklu ugaudjauyumaplunilu

apikkuutigariakhaitlu

Katimayiita ukpikhimayut Inuinnait atugpagainnik ugaudjauviliginikkut ugaudjauvakkamik
nakuugpiaqtumik ihumagiplugit kuatiligivinikkut ihumailiginikkutlu. Ugaudjauviliginikkut pitjutihimayuq
imaatun pingahuiqtukhutik Inuinnait ugaudjauyuyuqgtut. 1. Ugaudjaulugu inuk(it) avaliittumik
nalvaakhinahuaglugu huugq pitjutihimayuq hulidjutiminut.; 2. Nakuuhinahuangittumik pigumi inuk
nakuuyumik pinahuangitpatluunniit, taamna arnaqg/angutluunniit ugaudjauyukhagq ilagingitaamingnit; 3.
Inuk malingitkumikkiq ugaudjauviata/inuup maliktakhait maligaita Nunavut Kavamata. Katimayiit
ukpikhimayut imaa Inuinnait atugpagainnk ugaudjauviliginikkut maliktakhait “ihuinaagyuangittunut”,

ikayuutauniagtug inungmut ilamingnutlu”, “ikigliniaqtutlu” aanniaqviliagtukhat taapkuatlu itigtauyukhat

Inuinnait”.

Maligaligiiyitkut ilauyumayait Inirniit hadjamin atugpaktainnik. Havakviata kangirhipkaiyuq imaa
“Inirniit ikayuligtait kuatiligiuni Mittimatalingmi”. Ihumagingillugit hapkuat, iniata Irniit taapkunanitlu
inuulrammiit Inuinnagni takunnaqtuq ihuinnagtunik ikayugtauyumayuq hadjamin atugpaktainnik
talvamit uqaudjauvilignikkut Inirniitmit. Qan’ngaraaluqg, ihumaliughimayuugaluaq kitu ihumaaluutikpat
nunallaami taamna takuyagtugtakhait Inirnikhat, maliklugu Inuinnait atugpagainnik ugaudjauvilignikkut,

imaa hivunikhamik ihumaaluut tammagluni nunallaami ihumaalurnaigluni nunallaami. Havakviata

kangirhipkaiyuq ilangit inuit “naammagilluangitait katimaqatigiyaami Inirnikhaq. Kuatiligiuvikkut kihimi
piumayut”, ihumagigaluaghutik katimagatigumikkiq Irningnikhaq taimaatuttauq pigumik
titiraqtaulimaittut ihuinnaagutimingnik. llauyuq katimayiiyimi ugaqtuq katimagatigumiuk Inirnikhaq
atuqlugit Inuinnait pitquhiita ugaudjauviliginikkut ihumaliugaghaungittuugaluaq talvuuna, kihimi
atuqtakhait taapkuat ihuinaagyuangittunut. Katimayiita ukpikhimayut taimaatut pigumik,

Qikigtaalungmi Itigtauvia, nayugaitlu Aatuaami Igalungnilu ikigliniagtuugaluit qulini ukiuni.

llitariyvauhimayunut Ugauhiitnut Havakviata: Katimayiimut haatpaktut

ihumagivauyunik ugauhikkut tammaqtailinirmun atuffaangnirmutlu

Inuktitut Inuit Qauyimayatuqangitlu ilikkuulimaittut. Atughimmaangniq amigaipkaligpaqtuq
atungniatigun Inuktitukkuuktut Nunavunmi hivulliutigiyaatlu pitjutilingmat Inuit Qauyimayatugangit.
Inuktitut atauhiinnauyuq ugauhik kangirhidjutigiyauyuq Ukiugtagtumi. Havakvia kangirhipkaiyuq ilaani
piyuittut nummiktitauyukhanik Qaplunaatut pitquyauyunik, ilaani pitjutiligpagtut, kangirhidjutait tainiit
“aadlanguligpangmatta”. llauyuq Katimayiiyini qun’ngiagpagait “inuulrammiit ilitturipluni ugainnaliqtut
Qaplunaanginnaqtut”. Inuulrammiinnit Inirnikhanut ukiungit gitkani amigaittut talvali takunnaqtuq
ugauhig tammaligtutut ittuq akhuugutirarhauyuqg nakuuyumik pitjutiyaami Inuit Qauyimayatugangini,
ikayuutaungmat aanniaqtailinirmun inuuhirittiarnirmunlu Nunavut nunallaangini. Tammalingmat

Inuktitut ayukhautigidjutaat pitquhikkuutigut gauyimayainnik taapkunanut Ukiuktagtumi pivingitni.

Tuhaaplugit piumayut ilauyumayut ugaudjauyiuyumaplutik maligaligiiyini, Katimayiita ilauyut
takudjutiyutlu Inirnikhat atugtiungmatta uqauhiit tammagqtailiplugu atuinnaffaaqglugu idjuhiit. llauyuq

atauhiq ugaqtuq maniit ikayuutikhat Pitquhiligiiyitkunni nakuugpiaqtumik pitjutiyut pivikhanut

taapkunanut “paapagangittunut, aullaarutivikhagangittutluunnit”, ayuikhariamingnik aullaangnirmun”,
ganuglu ukkuumaniagga nunami ahigpani, parnaiyautiviliginikkut aullaariami” ayuikhaqglugitlu anuri”,
tamaita kangirhipkaittaagtut talvuuna Inuktitut. Maniit ikayuutikhat ugauhirmun pitquhiviliginikkutlu
Pitquhiligiiyitkunni quanagpiaqpaktut ihumaliugtainnik Katimayiit pivikhanik, taapkuatut
naalauhiliginirmun Inuktituughutik, nunamilu ahigpaniirnirmun talvaniigatigiplugu ugayugtumun

ugauhirmik atauhiinnagmik.

llariiktunut Ikayuqtiuyut: llingaivia piuta pipkaiyuq llingainahuaghutik
llingainikkut maligaliugtauyut, uqgaudjauvikhamiklu apikhilutin apikhuilugitiu
ihumaliuqtauyunik

llauyuq Katimayiiyini qun’ngiagpagait ganuridjutivaktunik ilingayunik “nunallaani Nunavunmi,
taapkuatlu [nunallaat] ikayuqtakhait. llauyuq atauhiq ugagpaqtuq “ilinganik takunnaitpagtuugaluaq
[Inuinnait] nunagaraluangmatta nunani ahigpani”, kihimi takunnaghiug nunamingmini. lhuittuugaluaq
inuulrammiinni Inuinnagni ikayurumainnagpallaaligamik kavamainnaqgnit takudjutivaktaat Katimayiit:
“Inirnikhat ikayuligtait nutaqqatik ilaita, niripkaghugit” ikayuutainni kavamatkunni, atauhiq ilauyuq
ugaqtug. Quyattagpaktuq nigainnaqgnik aittugtauvakkaami angunahuaqtuni ikayuutaungman
niripkaiyaami nutagganut. Inirnikhat ikayuqtut inuulrammiinnut uplumi Inuinnait pitquhiattauq
gangaraaluqg imaa ittuugaluaq inuulramiit angunahuagpakhutik pivaktuugaluit nunaqagqtillutik ahigpani

“taimaatun inmi munarittiavaktuugaluit”: inuulrammiit munarilluagpagait Inirnikhat gangaraaluqg.

Havaakhaluagangittunilu ikayuinnaghunilu ikayuuhiaqtuligiiyini takunnagtug nunamingni katimayiit
takudjutiyait imaalu upiruhukhutik anguniarnirmun pivikhait piyukhaugaluit ugakhimmaaqglugit
taimaatun ittukhaugaluaqtukhauyugq. Ikigligyaanginni haatiinnaqtut nigikhainnik aussaimit,
kaagtailiyaamilu, Katimayiit amigaittunik takuyumayut anguniarnirmun ikayuutikhainnik. “Nunallaat

piyukhaugaluit malrungnik sikiituunnik gayakmikluunnit”, ilauyuq ihumaliugtug, taimma “inuit kaaqtut

nigikhakhiugiaginnik nunamit imarmitlu”. Katimayut tikkuagtauhimayut “anguniaqtiit aullagtiqtaaqtaan
taimaatun pivikhagaqglutik”. Maniit ikayuutikhat tamayakhainnik anguniariamingnik “aiviknik, nattignik
tuktuniklu” ikayungniaqtait angunahuat ikayuqgtaaqtut “inungnut nigikhagagiamingnik nunallaami”.
Aadlattauq ilauyuq takuyumayait nampait ikigliglugit ilingakhimayunik...ikigliukhat”. Nunavut
llingainiarutaagta ihumaliugtut nigainnagnik tunihiyaami talvuuna “anguniaqtiit payuinnariagaqtait
anguniagtamingnik” nigikhainnut Inuit nunallaami. Katimayiiyimi ilauyuq ukpikhimayuq
atuqtaudjutikhaq “aadlanut nunallaani tunikhailugitlu”, taimaatun ikigliniaqgtait ilinganik”. Kavamat
timiuyiit ikayurumikkig nunallaani uuktugumayait nigailliungnaittumik, takudjutihunguyuq

aanniagtailinirmun inuuhirittiarnirmunlu amigaikyuummikhunguyut nunallaangit Nunavunmi.

Tarium Hikutirvia 24-16, 2014 — Iqaluit

1. Kavamaligiiyitkut —Ministaup Tugliata DM mik taivagaat ugaqtait “Hivumut Ablugta”
hivunikhaata apikhipkainahuakhunilu Katimayiiyinut

2. lhumailiginikkut Maligaa — Inuuhiligiiyitkut apiriyait Katimayiita kiuvikhainnik
ihumagiplugit aadlanguktitauhimayut lhumailiginikkut Maligaanni

3. Maligaliqiiyitkut — Havakviata ilitturihimariakhaita apikhiut taaffuminga ihuinaagumik,
kavamatkut tiguinnariagaqtait maniit, akhaluutit, iglua aadlatlu tamayait, ayukhaut —
ihuaghailugu ayukhautigagungnairiami ihuapkagnirmunlu ahigpani tamaaqviitniitlutik.

4. Pitquyauyut Katimayiiyinit

Kavamaliqiiyitkut

DM-nga uqaqtait taaffuminga Hivumut Abluqta hivunikhaannik ilitturipkagumaplugit hitamauyut
hivulliutigiyauyukhanik: inmi-pittaalagiyaami piumagpiaqglunilu ilihaitigun ilihainirmunlu,

inuuhirittiagatigiingnirmun ilariiktut talvuuna hakuginaniatigut nunallaat, amigaikyuumiknirmunlu

maniliungnahuarnirmun tamainni, nakuuyumik kavamaliqilutik ihumaliugtiagnirmun atungniarnirmun

nakuuyumik ikayuutautiuyunik.

Apikkuutit/ugagtaitlu Katimayiita:

Katimayiita takuyumayut ilinniarnikkut pitjutigilugit Inuinnait idjuhiit ilaliutigilugitiu

ukiugtaqtumi maligaq/piquya. Ukpikhimayut ilinniarniq piyakhaat atuglutik malruungnik ugauhiitnik,

talvanga “1970 nit ihuaqutigilluangittuq”, Katimayiitkutlu takuyumayut uplumimut ihuaqtakhauyukhaq

ilaudjutiyaami Inuit Qauyimayatuganginik.

Inuinnait Pitquhikkut Maligait

Katimayiita takuyumayut Inuusiliriniq ugaudjauviliginikkut (pingahuuyut atugpagait Inuinnait
uqaudjauviligivikhait) atugpagait. Inuinnait atugpagait ugaudjauviliginikkut pitjutivaktut atugpakhugit

pingahuuyut”:

1) Ugaudjaulugu inuk (it) ilikkut nalvaaghinahuaglutik huuq pitjutauvaktuq hulidjutaitani.

2) Inuk ihuaghaungitkumiuq ihumaa qganuriliurutingitlu, ugaudjauffaakhunguyuq

ilagigingitaminit.

3) Inuk aadlangurumangitkumi, inmi ihuaghaqtararhait ikayuqtigagluni.

Ihumaiviliginikkut Maligaq

Inuuhiligiiyitkut apiriyait Katimayiita kiuvikhainnik ihumagiplugu aadlanguktukhauyut talvani
Ihumaiviliginikkut Maligarni, taapkuningalu pitquhitigun mamittiingniq ihumailigigumiklu

nakuuhivilikhaat:

Inirnikhat pitquhitigun ugaudjauyiuligpagtut takudjutiuplutiklu nunamingni. Atauhiq ilauyuq
ugaqtug inmi uqaudjauyiuyumayugq “ayurnaqyuangitkumik ugaudjauyumayuq”. Aadla ilauyuq
takunnaigtuguuk “inuinnait atugpagait ugaudjauviliginikkut inuuhirittiarnikhamutlu atugtauyuiktait”,
takuyumaplunilu inirnikhanik ikayuqtiulutik talvuuna “ Palihimaligidjutigumik. llauyuq katimayiiyini ilani

ugaudjauyiuvaktug nunangmingni kihimi ilauyumayugq kiuvigattagtuni taapkunanut Inuuhiligiiyitkut.

Maligaligiiyitkut

Havakviata takuyumayut kiuvigattaqvigilugit Katimayiit pingahuni: ihuinaagumik, kavamatkut
tiguinnariagaqtait maniit, akhaluutit, iglua aadlatlu tamayait, ayukhaut ihuaghailugu

ayukhautigagungnairiami Kuatiligiuni lhuapkagnirmunlu Ahigpani Tamaagviitniitlutik.

Katimayiita ukpikhimayut Inuinnait atugpagainnik ugaudjauviliginikkut nakuugpiagtumik

pitjutivaktut maligaligivinikkut, taapkuningalu ihumaiviliginikkutigut.

Hadja maligaviligidjutit, qun’ngiagpagait Inirnikhat, ayungnaqtuq takulluagamikkiq
ikayurniatigun inungmut, taimaatun inuinnait piyuittut. Inuinnait kihimi ikayugpagait tamaita ilauyut

hulidjutimut taimaatut naammagiyauyuaami inungnit tamainnit nunallaami.

Amigaitut  ilauyut angiqatigiyait taaffumamik pitjutaannut ihuinaagumik, kavamatkut

tiguinnariagaqtait maniit, akhaluutit, iglua aadlatlu tamayaitnik.

Ahigpani tammaagqviit, talvani inuk itkumi illuni itigtauhimaittumik taimaatun pitjutiniaqtut 1Q-ngat

ilihagutainnik taimaatun inuk “ayuingniaqtuq ilauvaliriaffaariami nunallaami”. Inirnikhat

taapkuninga “utiktut...itigtauvikmin...ilaugattayuittut” nakuuyumik inungnut inuit utiffaaligaangamik

n s

nunamingnut. Taamna inuk “tun’ngahugtittauyukhaq” “ilihaqtaulunilu Inuinnait ilaunirmun

pitjutaatigun, ikigliniaraluaqqut ilariiktut avihimaittumik, ukpikhimayut taimaa, ikayuutauniaqtuglu inmi

pinahuarnirmun.

Qigailrug 17 min 19 mut, 2015 — Igalungni

Katimanahuaqtuugaluit Katimayiita Kangiqtuugaapikmi, kihimi katimangittut hilaglugpallaangmat,
talvuuna katimadjutiyut Igalungni. llauyut apigiyut ilitturipkaiyumaplugu Katimayiit
gun’ngiaktittiumavaktut IBC tigut ugaqtuni. llitturipkaiyumaplugit Nunavunmiut IQ Katimayiita
inirnikhayiuyut akhuughutik pivakkamik ugaudjauyiuplutik kavamatkut pitjutigiplugit Nunavunmiut.

lhumayut havaangit puirurarhaunginmat.

1. Katitiriglugit Inuit qauyihimayainnik aanniagtailinirmun inuuhirittiarnirmunlu

2. Inuinnait Pitquhikkut Maligaita

Inuit Isumilirijjusinga/Inuusilirijjusinga — Inuinnait-Atuqpagait Ugaudjauvilignikkut

Katimayiita pitquyut Inuinnait atugpagainiik ugaudjauviliginikut atugtauquplugit kuatiligiuni.
Qun’ngiagpaqgtut Inuinnaungittut atugpagait takulluagpagait atugakhatigun takullaungittugit inuup huuq
hulidjutivakpaktainni. llauyuq atauhiq uuktugumayuq ihuinaagyuangittumut inirnikhaq
ikayugtigilluaglugu piyukhauyut. Taimaatun ihuinaagtup maligakhaligaligumi takuyagtuivaktukhaupluni
Palihimatkunnut havainnigmi atauhigmi, Katimayiita ihumaliugtut talvuuna ihuinaaqtup
takuyaqtulluagtakhaa inirnikhaq. Tikkuagtauhimayugq inirnikhaq ayuikhautiniagtaa ihuinaaqtup
atuglugit inuinnait atugpagainnik pamingnikkut ugaudjauviliginikkutlu nalvaaghilutik huuq
ayukhautigagpaqtuq: “Inirnikhaq hivulligtiuniagtuq ihuinaagtumun ilitturiyaami ganuqtun
pitjutiligpagtug ayuikhautilunilu ganugtun piyukhaq inuuhimini. Aadlattauq ilauyuq angiriiktuq
katimayiiganginnariagtug hitamanik siksiuyunikluunniit angayukhiuyunik pittiagtauhimayutlu”
ugaudjauyiulutik huug maligakhat maliktakhauyutigut” huuqglu (ayuikhalugit ihuinaagutimingniktigun)”.

Taimaat pigumik pitjutiniagtut “pittiangnikkut pigpagitigutlu”, Katimayiitalu ilitturihimaligtut pilluayuitut

taimaatun kuatiligiuni ihuittumiklu pitjutivakhutik ilauyunut. Aadlattauq ilauyuqg ihumaliugtuq imaa
“ihuinaaqtuq ihuinaarutaa puirugtauluni, ayuikhaluni taimaatun pitjutiukhatigun ihuinaarutimini,

taimaatun pigumik mamittingniaqtut”.

Aanniaqtailinirmun Inuuhirittiarnirmunlu

Katimayiit ukpikhimayut inmi pinniakhimayut pittailinikkut talvuuna nunamingni imaatun
piyukhaugaluit “inuuhirittiaqatiriingnikkut kihimi”. Atuqtauyut hadja inmi piyunik pinnahurittunik,
taapkuatutlu akhuurutikkut inmi pittailinikkut, inmi pittailinikkut ilitturinahuaghurit pihukhutiq,
naalautikkutlu naalapkaiplutik, ilauhimayut Inuit pitquhiani, ugaqtut Katimayiit. llauyuq atauhiq inmi
ihumayuq hapkuat atugtauyut hadja pitjutihunguyut inmi pilutik: “Uqaliraangamikkiq inmi pittailinikkut
inungmnut, pilikpaktut inmi nunami aadlamittauq nunallaami”. Inirnikhaq apikhiyuq pittailinikkut inmi
atugpagainnik “pittailidjutivaktut ikayuutauyutluunniit inmi piyunik “inuit inmi piinnaligpangmatta

katimaligaangamik inmi pittainilinikkut”.

Katimayiita ihumaliugtut aanniaqgtailinikkut inuuhirittiarnikkutlu ihumagilluagtakhait,
akhuugutigilugit atuglugit pitquhitigut nunami ahigpani atuglugitlu atugpagainnik, tapkuatut “ganuqgtun
munarittialigpagait amiit”, “qanugtut ammiligiligpagait” imaalu “ayuikhaulutik gamutiliuriami”.
Taapkuatut ayuikhainikkut pitquhikkut, ihumaliugtutlu aadlanik ikayuutikhamingnik aanniaqtailinikkut
inuuhirittiarnikkutlu, amigaiklugit ikayuutikhainnik inirnikhat nunallaani, ilauqulugitlu inirnikhat ilariiktut
pitjutiliggatta Inuuhiliriiyiktigun, ilaugattaqatiriiklugitlu Paliihimatkut, Inuuhiliriiyitkunni havaktiit

inirnikhatlu ilariiktut ayukhaliqqatta, utiffaaglutik atuglugit Inuinnait atugpagainnik ugaudjauviliginikkut

Inuinnait Pitquhikkut Maligainniklu.

Aanniagqtailinikkut Inuuhirittiarnirmunlu Inuinnait Tatqikhiutaa
Atauhiq ilauyug ihumaliuqtuq piliuquplugit tatgighiutimik “inirnikhat” ugaqtakhainnik

ilaliutigilugit inuuhirittiarnikkut tatgikhiutini makpiraannginni” ikayuutikhanik. Tatgighiut pigarniagtuq

Inuinnait taivagainnik tatqikhiutit talvalluagmin (gaplunaaqgtaqtigun numiktitaghimayunik
Inuktituukkut), atugpagainni ukiup taarnirniata, huradjatlu atugpaktamingnutlu Ukiuktagtumi humilu
aadlakiingniq ingilraat annuraaliugpagainni. Taimaatut tatqikhiutimik uplug tamaat ikayuutauniaqgtuq
ikayuqlugit Inuinnait pitquhiit ihumaliuqgtittiniagtuqlu talvuuna aanniagtailinikkut inuuhirittiarnirmunlu.
Tatqighiut pigarniaqtuq quviatqutingnaqtunik atugumahunguyaatnik tainniit gauhimayainnik
kin’ngunipta’ inuuhimmaariangat ayuikhautait, piumaniangnirmun 1Q ngatlu
hivunikhaliurutikhangitniklu. Uvva ilangit ihumaliurutauyut: Quyahungnik (quyahungnik gaplunaatut
taivagaat) quyarikpiagtara amaamangma inuutjutikhamnik aittungmanga (Quyagiyara amamaga
tuningmanga inuuhirmik gaplunaatut taivagaat), aliariyara kin’ngunipta Inuinnaungmatta
(Quyahuktunga ilatka gangaralungmit luinnaungmata gaplunaatut taivagaat), Inuuhiq annirnaqgtuq
(Inuuhigqut pimmariyakhaq qaplunaatut taivagaat), kinaligaak aanniqtuiyurarhaungittug,
nigaktukhaungittuq inuugatiminut, tammagqtailiniq, kayumiittuq iihaiyuq, katimaniq, inmi

munarittaaqtuq, aadlanguyuittuqg.

Kigun’ngani Munariyauniq Nunallaani

Amigaikyuummirahuangnikkut aanniaqtailinikkut inuuhirittiarnirmunlu, inirnikhat ugaqtut
amigaittunik pigagtukhaugaluit kigun’ngani munariyaunikkut taapkunanut ayukhagpiagpaqtunut.
Kingun’ngani munariyauniq puirugtararhaungittuq takudjutiuyaungmat mammittiingnirmun
ikayuutaungmanlu nutgariami ayukhautiit ayukhautigarnititigunni, taapkuatut ningaknikkut ilariiktuni
inmi piyunullu. Taapkuat utiqtut nunamingnut itigtauhimavingmi, taimaatut kaffuktug,
tun’ngaktitauyukhat nunami ilamingnitlu, taimaa ginugiyaungittutut iyaami imaalu
“pikpagiyaungittututluunniit ilaugatauyukhaungittugluunniit”. Katimayiita takuyumayut nunamingni
amigaittunik ikayuutikhanik taapkuatut, arnait katimayiit angutit katimayiitnikluunniit, pulaagtigaglutik
Inuuhirittiarnirmun Inuunahuat katimayalangitnitlu talvauvutli ikayuutikhat ugariagturiamingnik “inmi

ihumagiyainnik ikayuqatiriiklutiklu”.

Inirnikhanut Munarivikhat

Ilangannutlu kigun’ngani munariyaunikkut, Katimayiita takudjutivaktut amigaingittut

ikayuutikhat Inirnikhanut nunallaani. llangit ihumaliugtut Inirnikhat mikhaatigut hapkuanguyut:

e |nirnikhaqg nakuulluangitkumi, inungmik pigagtukhaugaluat takuyaqtuqattariaganni.

e Munagtigagtukhamik pigaqtukhat aanniaviliagahuanut.

o llitturipkaiyukhanik amigaitgianik pigaglutik taapkuninga inirnikhanut ayukhautigarniinnut.

e Atauhiq inirnikhaq ugaqtuq nakuugpiaqtumik pivikhagaqtut Kugluktumi pulaagtugainnaqtut
munariyiinnit aanniagtunut inirnikhanut taapkunanut anilimaittunut. Taamna pivikhaq
atuqtakhaugaluit tamaita nunallaat.

e I|nirnikhat ingilravaktut kaipluagutiinnagni katimagatauyaqtukhaugaluit nunamingni

e Akhuulitigagyuamik pigaqtukhaugaluit, inirnikhat aikhigtauyaanginni atugiakturiamingni

e Halummagqtikhagaglutik inirnikhanut halummakhiukhamik, uaktikhamik aannuraanik,
igayikhamik ikayuutauniaqtuugaluit.

e Aimaviat Inirnikhat Igalungnik angikligtiqgtukhaugaluaq.

Ilisagsivik Katimavia, Kangigtugaapik
llisagsivik — “ilitturihimayuq inmi”/talvani kitu ilituriyug hunamik humikluunniit

Katimayiit qun’ngiaktut Katimaqaqvingmik. Malruuk havaktut hivayautikkut katimaqatigiyait
Katimayiita.

Ilisagsivik Katimayiita pilikhimayuq 1997 mi, maniliurnahuangittutik, nunallaami katimayiuyuq
pitjutigiplutik inungnut nunallaamilu pivallianikkut mammittiingnikkutlu pivikhainnut inungnut
ilariiktunutlu Kangiqtugaapingmi. llisagsivik piliugtauhimayuq hivunaghaliukhutik ikayugumaplugit Inui
nunamiugatlu Kangigtugaapingmi. 1996mi, katimaligtut ugariyumaplugit ganuqtut ikayuutikhamingnik

ikayuutikhainnik piniaqqat pitquhitigut inungmiudjutikhatlu taimaa nunallaap pivalliariami ihariagiyainik

pitjutigilugitlu hivunikhait. 1997 mi, havaqatigiiplugit Nunattiap Kavamaita Hamalanga Kangiqtuugapik,
Ilisagsivik Katimayiita talvuuna niuviktaat munakhigaqviuyuugaluag, llisagsivik Katimayiita pilighunilu.
2010 mi, havaqtiqalikhutik 20 nik, 87 nguyut havakaffukhutik ilangani upluanni, 67 niktauq
havaktikaffuktauhimaplutik. Iglugpak inikhaigtutut inman, nutaanik ihumaliugpaktut inikhanik
auladjutigyaanginni ilangit pivikhaita aadlani iglugpangni nunallaami. Ikayuqtaugpiangmatta
havagatiriittiakhutiklu Quluaq Sikuuqviat, llihagpaalligviata Hamalatkutlu, Ilisagsivik hadja Katimayiuyuq

amigaittutiklu nunagatigiyait atugpagaat.

Atauhiq ikayugtiuyuq ugaqtuq havalihaaligami Katimavia atugpagait Qaplunaat atugpagainnik,
kihimi inmi havakumangittug. Atuquplugit katimavia Inuinait atuqpagainnik atuqtararhait atuligtaitlu
ayuinnamigit, ikayuqgtaitlu Inuit. Havaktitaulikhuni havakhimaagtitaupluni havaliqtuq ganuqtut
ayuitgiyariyaminik, ikayuqtaupluni ikayugqtigiplugitlu inirnikhat. Inmi taivagaa “Inuuhiptingni” —inuit
pitquhiatigut ugaudjauviliginikkut ilihaiplutik-atugtauligiami ilihaiyut. Havagatiriittiagtut nakuuyumik
pidjutiyaami — atuglugit atugtauvaktut Inuit atugpgainnik taapkunanitlu Qaplunaatut. 2002 mi,
pivalliayut pivikhamik aturiami pivalliayauyut ilihaini. Nunamilu mamittirnaqtuq pitjutauyuglu nunami
ahigpani auyami. Hadja pivalliavikhamik havaktuq Inuktituukkuugvikhamik ugaudjauviliginikkut
mamittiivikhanutlu Inuktitut atuglugu katimadjutitlu pitjutilutik hitamani pivikhainni auyami.
llihaivikhaq inigtingniagtug hivulligpaaq katimatjut upalungaiyakhimayuq ukiakhami ilihariaginni 2015

mi.

Aadlattauq ikayugtiuyug ugaqtuq inigtigtaa “Inuuhiptingni” ugaudjauviliginikkut
ugaudjauyiulipluni llisagsivingmi. Amigaittut ilihaivaktut, hivuligtiulikhutik nunamingni. llisagsivik
ugaudjauyiit apikhugtaunginnaqtut ikayuqtigiumaplugit ahini nunallaani Nunavunmi pivikhagagaangat.
Akiligtauhimaittumik ugaudjauviuvaktutlu nunallaani ilauyumaplutik “inuuhiptiptingnitigut”. Taapkuat

ikayuligpagtut akiligtauhimaittumik nunamingni. llisagsivik “Inuuhipingnilu” ugaudjauyiit

22



havaqatiginiaqtaitlu Ihumailiginikkut Havaktiit aulagtukhaugumik aulagatiginiaqgtait Selkirk mun

Winnipeg mi ikayuqtauyaamingnik.

Ayukhautit ihumailiginikkut munarinahuangnikkut atugpagait munaqtiit

Ukiuktagtumi (takudjutiyait havaktiit llisagsivikmi)

Kinaligaaq aussaimungauligaangami ihumaiviliginikkut ayukhautiqaligpaqtut
ikayugtauyaamingnik inigtigumaplugitluunnit talvaniivikhaat ikayuqtaunia. Ayurnaqtugq, imaakaffuk ai,
nalvaaghiluni nayugaavikhaanik ilariiktut talvaniittaamingnik. Ikayugtauyumayutlu ilaani

ayukhautigiyaat ilangit ilaita tamaita ilimainmatta atauhigmi nayugaanni.

Havaaghait munariivitnik ayurnaqtut: inuk takuyaqgtakhaa ihumailiginikkut havaktia
pingahuigtugluni hitamhuigtugluniluunniit pitjutilihaaligtinnatik aussaimi. Inigtigtakhaitlu apikkuutit,
ilaani ayurnaqtut pitquhiviliginikkut pitjutingitkaangamik. Atauhiq ugaudjauyi ugaqtuqg nalunakhivaktuq
ilaani inuit ikayugtauyumayut aadlangugumaplugit inuuhiangit, kihimi hivituvallaagpakkamik utaqginia

pivakkamikku imaalu Nunavuutikkut pitjutiyuinmagitlu.

Aadlakiig pitquhiit kangirhinnaingniangitlu pitjutivaktut munariniatigut ihumailiginikkut
havaktinnit. IThumailiginikkut havaktiit Aussaingmiutaugamik ilaani niriugivaqgtut pitjutiukhaungittunik
pitquhitigut ilanginni. Nutaat havaktiit ilitturipkaqturarhauyukhat pitquhitigut. Inuuhip ayukhautait
ayurnaqgtutlu Nunavunmi aadjikkiigingitait aussaimin. Ayukhautigaqtut taapkuat ihumailiginikkut

havaktia inuplu inuuhimagaakpaqtuq nunallaami.

Tapkuat ayukhagtut ihumailiginikkut aktungnaqtumik takudjutiligpaqtut amigaitpallaangmatta
aadlanguqgattagpangmatta havaktikhat Nunavut Kavamainni. lhumailiginikkut havaktia
ukpigilihaakhunguyait Inuit nunallaami, talvangattauq taimaaligpaktut. Taapkuat inuit
ikayugtauyumayut pivaaligpaqgtut hivunimit, ukpigilihaaliglutiklu, taapkuatlu titigidjutit ilaani

hivituvallaaghutik pivakkamik. Una ayukhaut mihingnaqtuglu aadlangugattainnangmatta

ikayuuhiaqtuligiiyini havaktiit. Una havaaghagq, pitquhitigut ayukhautait ihumagiyauyutlu

aadjikkiinguyut.

Katimayiit kiutjutait

Inirnikhat agliguhuqgpagaat llisagsivik, piumaquplugitlu tamaita nunallaat
taimaittugaqtukhaugaluit llisagsivitigut. Quviahuutigilluagtaitlu malikpakkamikkik Inuit pitquhiitnik
ukpiguhukhutiklu atugtauyukhaungmatlu tamainni nunallaani. llisagsivik pivikhagaqtuq Inuit
atugpagainnik uqaudjauviliginikkut ilihaivikhaanik, piinnariagaqtainnik Nunavunmiutat. Katimavia
pivikhagaghuni havaakhanik ilihaivikhaniklu. Katimayiit aglingnaqtuqglu ganuq Katimavia
pidjutigiligpagainnik inuit ihariaginayainnik, pivikhagaqtittiplutik inungnut inuuhivittiariamingniklu.

Katimayiiyini ilauyut ilitturipkagumayait pitquniangit tuhaavagait llisagsivikmit.

Naittumik titirarhimayut Katimayiit Pitquyaitnik
1. Katimajiit pitquyiyut Kavamangat Nunavut tuhagqtitlugit tamaita havakviuyut havakviitlu
havagatigiiktut nunani inuuhiriutikhanik ilitarilugillu atugpallialugit pitquhiit Inuit
atugpakhimayatuqgqgait ilaupkakhugit angayuqqaat, innait ilauyutlu ilaruhiuyut ilagiiktunut
inulramirmut angayukhiuyunut 18nik.

2. Katimajiit pitquyiyut Aanniaqtailiyitkut Ikayuuhiaktitlu hanagiyanginik maliktakhanik havakvingni
gilamik tuhaqtitquplugit angayuqqgat, innait ilainillu ilaruhiriktunut ilagiinut nutagganut
ayukhaqtunut iliyautinagit munaqtauvikhanut.

3. The Katimajiit ihumaliurutigihimayat tamna ujjigsuiniq - “tautuklugit/kangikhidjutikhaniklu”—
ilauyukhauyut GN-kut hivunikhaliurutikhanut ukpiriyauyut.

4. Katimayiita takuyumayut atugtaurarhamik maligaligiiyini ihuinaagyuangittunut katimaqatigilugit

Inirnikhaq ugaudjauvigattaglutik Inuit pitquhiitigun.

10.

11.

12.

13.

14.

15.

16.

17.

Katimayiita takuyumayut Inuktituukkuunginnagnik, nunami ahigpagani takudjutiminaqglutik
an’ngayuqqaagangittut nutaqqat inuulrammiitlu.

Katimayiita takuyumayut amigaittunik anguniarnirmun pivikhainnik, talvalu ikayuutikhamingni
nunallaamingni pivikhainnik ilitturiyaami nigailliungnaittumik.

Katimayiita takuyumayut ilinniagnikkut atuqgllugit Inuit ikpiriyainnik.

Katimayiita takuyumayut ilaliutigiliglugit ukiugtagtumi maligaq/piqujaq ilinniagvini.
Katimayiita takuyumayut ilinniangnikkut atuglugit Malruuk nik ugauhiitnik.

Katimayiita takuyumayut llinniangnikkut Maligata uplumimut pitjutigilugit Inuit
Qauyimayatugangitnik.

Katimayiita takuyumayut /nuusiliriniq (Inuit-atugpagainnik ugaudjauviliginikkut) inirnikhat
pivagait atughutik ikayuutigiplugit Paliihimatkut, ugaqvigigattakhugit Inuuhiliriiyitkut.
Katimayiita ukpiriyait inmi pittailinikkut akhuurutait amirnagluagutivaktut takudjutivallaagamik
inmi pinahurinikkut, taimatuttauq inuit pitquhigingittaat. Takulluagtukhat ihumaliuglutik
inuuhirittiarnirmun.

Katimayiita ihumaliugtut piliuglutik tatqighiutimik aanniagtailinirmun inuuhirittiarnirmun
pitjutigilugit.

Katimayiita takuyumayut amigaikyuummiglugit ikayuutautiuyunik inirnikhanut nunallaangini.
Katimayiita takuyumayut havaqatiriittiarnirmun tahapkuat Paliihimatkut, llariiktunut
Ikayugtiuyut inirnikhatlu ayukhautigaqqatta ilariiktuni.

Katimayiita takuyumayut kingun’gani ikayuutiukhanik tamaini nunallaani, taapkuatut arnat
angutitlu katimayiiyinik, pulaaqtigaqlutiklu Inuuhirittiarnirmun katimayiingitanit tahapkunanut
ayukhagpaqgtunut.

Katimayiita takuyumayut tamaita nunallaat inuuhirittiarnirmun katimagliglutik taapkuatut

Ilisagsivik.

